
Changing life stories

چالاکی ساکار و خۆش بۆ 

ئەنجامدان لەگەڵ 

منداڵەکانت لە ماڵەوە

بەسەربردنی کات

بە یەکەوە

ئەستێرە ئامۆژگاری

ئەستێرە ئامۆژگارییەکانی ناو ئەم کتێبە پێشنیاری مەزن لەخۆ دەگرێت 

لەسەر چۆنێتی پشتیوانی کردنت بۆ فێربوونی منداڵەکەت و ئامادەکردنیان 

بۆ خوێندنگە.

وردە بیرۆکە

بیرۆکەی ووتە بچووکەکان بەکاربێنە بۆ ئەوەی یارمەتیدەری منداڵەکەت بن 

ئەو زمانە بنیات بنێن کە بۆ خوێندنگە پێویستیان دەبێت.

بەمانە دەستپێبکە. دەتوانیت بیرۆکەی زیاتر بە ئۆنلاین بدۆزیتەوە لە 

.small-talk.org.uk 

ئەستێرە ئامۆژگاری

منداڵەکەت پێی خۆشە کاتێک پێی دەڵێیت 'دەستخۆش'! ستایشی زۆر 

یارمەتی منداڵەکەت دەدات هەست بە شانازی بکات بە خۆیەوە.

وردە بیرۆکە

هەرکاتێک دەتوانیت بۆ منداڵەکەت بدوێ - ئیتر لەکاتی پیاسە بێت لە 

دەرەوە، لە ناو پاسدا بێت، لە هەر کوێیەک بێت! ئەوان وشەی زۆر فێر 

دەبن لە تۆوە.

بەخێرهاتی

قسەکردن لەگەڵ کۆرپەکەت یان منداڵە 

بچووکەکانت و هاوبەشکردنی کتێب 

لەگەڵیاندا باشترین دەستپێکی ژیانیان پێ 

دەبەخشێت.

تۆ وەک باوان ڕۆڵێکی تایبەت دەگێڕیت. 

هەواڵە خۆشەکە ئەوەیە کە پێویستت بە 

پسپۆرێک نابێت یارمەتی منداڵەکەت بدات 

فێریان بێت.

ئایا زانیوتە کە منداڵان لەڕێگەی ئەزموونی 

ڕۆژانە و ئاسایی تۆوە زۆر شت فێر دەبن!

بدوێ، یاری بکە، بخوێنەوە

دواندن گرنگە!

ڕۆڵ بگۆڕە و گوێ بۆ منداڵەکەت بگرە.

منداڵان بە پرسیارکردن، باسکردنی بیرۆکەکانیان، وەسفکردنی ئەوەی 

دەیبینن و مایەی سەرسوڕمانە بۆیان فێر دەبن.

کاتێک لەگەڵ منداڵەکەت دەدوێیت دەتوانن بە یەکەوە خۆشی ببینن. 

هەوڵ بدە:

پرسیار بکەیت	 

دەربارەی ئەزموونی ڕۆژانە بدوێیت	 

نوکتە بکەیت	 

خۆت بگەمژێنیت	 

یاری بکەیت	 

گۆرانی بڵێیت	 

ئایا زانیوتە کە هەتا زیاتر لەگەڵ منداڵەکەت بدوێیت و وشەی 

زیاتر لە تۆوە ببیستێت، باشتر دەبێت لە خوێندنگە لە تەمەنی 

10 ساڵیدا؟

ئەستێرە ئامۆژگاری

بۆ بیرۆکەی زیاتر سەردانی literacytrust.org.uk/family-zone/ بکە 

وردە بیرۆکە

لەگەڵ منداڵەکەت بدوێ دەربارەی ئەوەی ئەنجامی دەدەیت کاتێک چالاکی 

ڕۆژانەت ئەنجام دەدەیت، وەک جیاکردنەوەی جلەکان بۆ شتن یان ئامادەکردنی 

خوانی ئێوارە. 

دەستبازی بکە 

منداڵان لەڕێگەی یاریەکانیانەوە لە جیهان تێدەگەن!

بە ڕاستی یاری گرنگە بۆ گەشەی منداڵان. یاریکردن لەگەڵ منداڵانی 

تر یارمەتیان دەدات پەیوەندی ببەستن، ڕۆڵ بگێڕن، و هاوڕێ  بگرن 

و هاوبەشی بکەن. 

منداڵان خۆشی دەبینن لە بەکارهێنانی ئەندێشەیان بۆ ئەوەی 

شتی جیاواز بهێننە نێو یاریەکانیان. دەتوانیت پۆشاک و شتی وەک 

پێڵاو، پۆشاک، جانتای گەورەساڵان یان تەنانەت کارتۆنی بەتاڵیشیان 

بدەیتێ - سندوقی گەورەش شتێکی باشە! 

ئایا زانیوتە کە یارمەتی منداڵەکەت بدەیت ئەو یاریە 

هەڵبژێرێت کە خۆی ئارەزووی دەکات هانی پشت 

بەخۆبەستنی دەدات و یارمەتی دەدات بۆ خوێندنگە ئامادە 

بێت؟

وردە بیرۆکە

کاتێک منداڵەکەت یاری ئەندێشەیی دەکات بەشداری لەگەڵدا بکە و ببە 

بە کارەکتەرێک! وەک کارەکتەر پرسیاریان لێ بکە یان بۆیان باس بکە چی 

دەکەیت. دەکرێت ئەمە هەلێک بۆ منداڵەکەت بڕەخسێنێت وشەی نوێ فێر 

بێت و گرفتەکان چارەسەر بکات.

ئەستێرە ئامۆژگاری

ئەگەر یاریەکە گەرم بوو یان 

ژاوەژاو دروست بوو، بەرەو 

پارکی گەڕەکەکەتان مل بنێ!

وردە بیرۆکە

چیرۆکی 'ئێمە دەچین بۆ 

ڕاوی ورچ' یان بۆ بگێڕەوە و 

پاشان لاسایی ڕاوی ورچ بکەن 

لە نێو باخچەکەت یان پارکی 

گەڕەکەکەتان!

خوێندنەوەی هێماکان

هەموو ماڵەکە وێنەیە! 

منداڵان لە جیهانێکدا دەژین کە پڕێتی لە چاپکراو و بینینی پەیامەکان، وێنەکان و 

لۆگۆکان لە هەموو شوێنێک. 

ناسینەوەی شوێنە دڵخوازەکانیان بۆ نان خواردن یان ناوی سوپەر مارکێتەکان 

یەکەم هەنگاون بۆ فێربوونی خوێندنەوە و نووسین.

ئایا زانیوتە کە هەتا منداڵەکەت زیاتر 

بتینێت دەخوێنێتەوە، ئەوانیش زیاتر 

دەیانەوێت بخوێننەوە!

ئەستێرە ئامۆژگاری

دڵنیابە لەوەی منداڵەکەت ئەو شتانە دەبینێت و دەخوێنێتەوە کە 

کەیفیان پێدێت، وەک کتێبەکان، گۆڤارەکان، گۆڤارەکانی کۆمیک، 

نامیلکەکانی بەکارهێنان، جۆرەکانی چێشت لێنان یان ڕێنماییەکان و پێیان 

بڵێ بۆچی ئەمە دەکەیت.

وردە بیرۆکە

کاتێک لەگەڵ منداڵەکەت دەچیتە دەرەوە، بڕوانە هێماکان، دروشمەکان و 

لۆگۆکان و هەموو وشەکانی دەوروبەرت. هانیان بدە ئەوان پیشانت بدەن و 

یارمەتیان بدە ئەوانەیان 'بخوێننەوە' کە کە دەیانناسنەوە!

بخۆ، بنووە، بجوڵێ

جەستەی گەشەسەندووی منداڵان خۆراک بدە! 

سیستمێکی خۆراکی جۆراوجۆر کە میوە و سەوزە و شیرەمەنی تازەی تێدا بێت گرنگە بۆ 

گەشەکردنی جەستە و ئێسکەکان بەشێوەیەکی تەندروست. دەکرێت ئامادەکردنی خۆراک 

لە بنەڕەتەوە هەرزانتر بکەوێت لە خواردەمەنی پێشتر-ئامادەکراو. خۆراکی وشککراوە یان 

لە قوتوونراوی وەک پاستا، تەماتە و پاقلەمەنیەکان باشن و هەرزانترن و لە کاونتەردا جێیان 

دەبێتەوە و دەکرێت ژەمە خۆراکی جیاوازیان لێ دروست بکرێت.

ئایا زانیوتە کە زۆرێک لە سوپەر مارکێتەکان بیرۆکەی چێشت لێنانی 
گرنگیان هەیە بۆ ئەو ژەمانەی کە زۆر گران نیین؟ یاخود، دەتوانیت بە 

ئۆنلاین بۆ بیرۆکەی تر بگەڕێیت: 
goodtoknow.co.uk/food/recipe-collections

وردە بیرۆکە

منداڵەکەت بەشداری پێبکە کاتێک خواردن ئامادە دەکەیت بەوەی بۆیان باس 

بکەیت چی دەکەیت.

ئەستێرە ئامۆژگاری

پرسیار لە هاوڕێکان بکە منداڵەکانیان حەزیان لە چییە و جۆری 

خواردنەکان ئاڵوگۆڕ پێ بکە!

ئەستێرە ئامۆژگاری

پرسیار بکە لە خوێندنگەی منداڵەکەت دەربارەی هەڵبژاردەکانی 

یانەی نانی بەیانیان و نیوەڕۆ!

باش بنووە

پشوو بدە و پاڵ بدەوە!

نووستن و پشوودان بەپێی پێویست زۆر گرنگە بۆ منداڵان لەبەرئەوەی 

ئەوان بەدرێژایی کات گەورە دەبن و گەشە دەکەن. 

ڕۆتینی کاتی نووستن

دەشێت ڕۆتینی کاتی نووستن ئەمانە لەخۆ بگرێت:

6.45 ئێوارە: بیجامە لەبەرکردن، شتنی ددانەکان، چوون بۆ 	 

تەوالێت.

7.15 ئێوارە: کاتی هێمن بۆ خوێندنەوەی کتێب، گێڕانەوەی 	 

چیرۆک یان دواندنێکی هێمنانە.

7.30 ئێوارە: شەوباش و کوژاندنەوەی ڕووناکی1	 

ئایا زانیوتە کە دەکرێت گۆرانیە بەسۆزەکان و لایلایە 

هێمنکەرەوە بن بۆ منداڵان و یارمەتیدەریان بێت بۆ 

نووستنێکی ئارام؟

ئەستێرە ئامۆژگاری

هەوڵ بدە 'کاتی شاشە' لەسەر مۆبایڵ، تەلەفزیۆن یان کۆمپیوتەر کەم بکەیتەوە 

لە کاتژمێری پێش کاتی نووستن لەبەرئەوەی دەکرێت ئەمە ڕێگر بێت لە چوونی 

منداڵ بۆ نووستن.

بۆ پێشنیارەکان سەبارەت بە یارمەتیدانی منداڵەکەت بۆ نووستن، سەردانی 

sleepfoundation.org بکە.   

وردە بیرۆکە

لەبری کتێبێک بۆ کاتی نووستن، هەوڵ بدە بە بەکارهێنانی خەیاڵی خۆت 

چیرۆک بگێڕێتەوە! 

بجووڵێ

کاتی ئەوەیە جەستە چالاک بیت!

پێشنیار دەکرێت بۆ ئەو منداڵانەی کە تەمەنیان هەتا پێنج ساڵە بەدرێژایی ڕۆژەکە سێ کاتژمێر وەرزش 

بکەن2. دەکرێت ئەم پیاسەکردن، بازدان، ڕاکردن، هەڵزنان و هاوسەنگیی بێت. لەم کاتەدا جەستەی 

منداڵان بە خێرایی گەورە دەبێت و گەشە دەکات. منداڵان حەز دەکەن چالاک بن، و پێویستیان بەوەیە 

بجووڵێن بۆ ئەوەی لەش ساغ و تەندروست بن.

ئەو چالاکیانەی کە بۆ زۆرینەی منداڵان گونجاون ئەوانەیان کە دەتوانن بە پێی خۆیان بڕۆن ئەمانە 

دەگرنەوە:

یاری چالاک )وەک چاوشارکێ و خەت خەتێن(	 

خولانەوە	 

بازدان یان ترامپۆلین	 

پاسکیلسواری	 

سەماکردن	 

مەلەکردن	 

پەت پەتێن	 

جمناستیک	 

ئەستێرە ئامۆژگاری

چالاکیەکی وەرزشی بدۆزەرەوە کە چێژی لێ ببینیت 

)بۆ نمونە سەماکردن یان مووزیک یان ڕاوڕاوێن( و 

هانی منداڵەکەت بدە ئەویش بەشداری بکات!

وردە بیرۆکە

پرسیار لە منداڵەکەت بکە باسی ئەو چالاکیانەت 

بۆ بکات کە لە دایەنگە دەیکەن. پرسیاریان لێبکە 

حەزیان لە چییە و لە چی نییە - و بۆچی.

توێژینەوەکان دەریان خستووە کە حەوت شت هەن باوان دەتوانن لەگەڵ منداڵەکانیان ئەنجامیان بدەن بۆ ئەوەی یارمەتیدەریان بێت لێوەیان فێر ببن و 

دەرەنجامی باش لە ژیاندا بەدەست بێنن4.

دەتوانیت چی بکەیت بۆ ئەوەی پشتیوانی منداڵەکەت بکەیت

ئەم چالاکیە ساکارانە گۆڕانکارییەکی 

ڕاستەقینە دروست دەکەن لە 

چۆنێتی فێربوون و گەشەکردنی 

منداڵەکەت لەبواری کارامەییەکانی 

گوێگرتن، قسەکردن، خوێندنەوە 

و نووسینیان. دەتوانن بە یەکەوە 

خۆشی ببینن و لە هەمان کاتیشدا 

ئامادە ببن بۆ خوێندنگە!

هاوبەشکردنی کتێب و چیرۆکەکان
سەیرکردنی کتێبەکان بە یەکەوە 
ڕێگایەکی نایابە بۆ فێربوون لە 

تەمەنێکی زۆر منداڵدا.

گۆرانی و هەڵبەست بچڕە

گۆرانی و هەڵبەستەکانی منداڵان 

ڕێگایەکی نایابە بۆ یارمەتیدانی 

منداڵەکەت فێری دەنگ و وشەی 

نوێ ببێت لەڕێگەی هەڵبەستەکان و 

دووبارەکردنەوەوە.

یاریکردن بەیەکەوە

منداڵە بچووکەکان لەڕێگەی 

یاریکردنەوە فێر دەبن. یاریکردن 

بە یەکەوە یارمەتی منداڵان دەدات 

ئەو کارامەییانە گەشە پێبدەن کە 

بۆ پەیوەندیکردن  و ئاشنابوون 

پێویستیانە.

یاریکردن بە پیتەکان

یاریکردن بە شێوەکان و 

دەنگەکان و پیتەکان پرۆسەی 

فێربوون خۆشتر دەکات.

بۆیەکردن و وێنە کێشان

خەت کێشان و نووسینی 

تێکەڵ و پێكەڵ 

سەرەتایەکە بۆ فێربوونی 

نووسین.

بەدەستهێنانی کتێب

ئەگەر کتێبخانەیەکی ناوخۆیی کراوەیە، 

دەتوانیت بە خۆڕایی کتێب بخوازیت و 

ئامادەی چالاکیەکانی منداڵان ببیت بە 

خۆڕایی. دەکرێت دایەنگە ناوخۆییەکان، 

سەنتەرەکانی منداڵان و خوێندنگەکان 

دەستگەیشتنی خۆڕایی بە کتێب دەستەبەر 

بکەن. تەنها پرسیار بکە! 

چوونە دەرەوە و سوڕانەوە
بەیەکەوە چوون بۆ پیاسە یان بۆ 
بازاڕ شتی نوێ دەخاتە بەرچاوی 

منداڵەکەت لەوانە بینین، 
هەستکردن، بۆنکردن، تامکردن 

و گوێگرتن لە شتەکان، و زۆر 
شتی تریش کە گفتوگۆ بکات 

لەبارەیانەوە!

گێڕانەوەی چیرۆک 

پێویست بەوە ناکات هەمیشە وشەکان بخوێنیتەوە. سەیرکردن و قسەکردن دەربارەی کتێبە 

وێنەدارەکان ڕێگایەکی نایابە بۆ هاندانی منداڵەکەت بۆ چێژ بینین لە چیرۆکەکان. ئەگەر لە 

ماڵەوە بە زمانێکی تر دەدوێیت، بە زمانی خۆت دەربارەی وێنەکان و چیرۆکەکە بدوێ.

کاتێک کتێبەکان هاوبەش دەکەیت دەتوانن بەیەکەوە خۆشی ببینن:

دەربارەی بەرگی کتێبەکە بدوێ و ئاماژە بۆ ناونیشانەکەی بکە.	 

بهێڵە منداڵەکەت کتێبەکە بەدەستەوە بگرێت و لاپەڕەکان هەڵبداتەوە.	 

هانیان بدە دەربارەی وێنەکان بدوێن.	 

دەنگی جیاواز بەکاربێنە بۆ کارەکتەرە جیاوازەکان. کاریگەریەکانی دەنگ بەکاربێنە 	 

وەک شڵپەی کەوتنە نێو گۆماو، دەنگی هۆڕنی ئوتومبێل یان دەنگەکانی ئاژەڵان.

کاتێک چیرۆکەکە کۆتایی دێت، دەتوانیت پرسیاریان لێ بکەیت داخۆ حەزیان لێبوو و 	 

ئەگەر کارەکتەرێکی دڵخوازیان هەبووبێت.

ئایا زانیوتە کە ئەو منداڵانەی لە تەمەنی پێنج ساڵیدا 

بەشێوەیەکی ڕێکوپێک لەلایەن باوانیانەوە بۆیان 

دەخوێنرێتەوە لە تاقیکردنەوەکانی بیرکاری، وشەسازی 

و ڕێنووسدا سەرکەوتوو دەبن لە تەمەنی 16 ساڵیدا 

بەراورد بەوانەی کە بەم شێوەیە یارمەتی نەدراون؟5، 

ئایا زانیوتە کە منداڵان بە زۆری چیرۆکێکی دڵخوازیان 

هەیە کە دەیانەوێت دووبارە و چەند بارە گوێبیستی 

بن؟ ئەمە یارمەتیان دەدات ڕیزبەندی وشە فێر ببن 

و وشەی نووسراو بە چیرۆکەکەوە ببەستنەوە - کە 

هەنگاوە سەرەتاییەکانە بەرەو فێربوونی خوێندنەوە!

وردە بیرۆکە

بۆ منداڵەکەتی بگێڕەوە بە منداڵی چیت کردووە. بەشداری 

پێکردنی هەموو خێزان - ڕەنگە داپیرە و باپیرە بەسەرهاتی خۆیان 

هەبێت کە بۆ ئەمانی بگێڕنەوە کاتێک گەورە دەبن!

ئەستێرە ئامۆژگاری

بەیەکەوە ماڵەباجێنە دروست بکەن )بە داپۆشینی مێزەکە بە پارچە قوماشێک(، 

بەجۆرێک کە جێگەی هەردووکتان ببێتەوە. دەتوانیت ماڵەباجێنەکە بەشێک بێت 

لە چیرۆکەکەت - دەکرێت ئەشکەوتی دێوێک بێت، ڕۆکێتێک بێت، یان قەڵای 

شازادەیەک بێت.



14.

15.

چڕینی گۆرانی و هەڵبەست

گۆرانی و هەڵبەستەکان، زمان، وشەناسی و جووڵە و هەماهەنگی 

منداڵان گەشە پێ دەدەن ئەگەر بزاڤیان تێدا بێت. زۆرێک لەمانە 

فێری ژماردنیشیان دەکات.  

نیگەران مەبە ئەگەر دەنگت ناساز بوو بۆ گۆرانی وتن، ئەمە گرنگ 

نییە و هەتا گۆرانی زیاتر بڵێیت لەگەڵ منداڵەکەتدا متمانەی زیاتر 

بەدەست دێنیت.

ئەگەر لە ئاواز نازانیت دەتوانیت سیدی هەڵبەست لە کتێبخانەکە 

بخوازیت یان لە یووتیوبدا بۆی بگەڕێیت. دەتوانیت هەمیشە گۆرانی 

تایبەت بە خۆت بچڕیت، یان لەگەڵ ڕادیۆکە بەیەکەوە گۆرانیەکان 

بڵێنەوە.

ئایا زانیوتە کە دەکرێت گۆرانی و هەڵبەستەکان یارمەتیدەر بن بۆ ئەوەی 

جیهان بە منداڵەکەت بناسێنیت؟ دەتوانیت لە چیرۆکی ماکدۆناڵدی کۆن 

کێڵگەیەکیان هەبوو دا دەنگی ئاژەڵان دەربکەیت و لە چیرۆکی پاش 

ئەوەی ماسیەکەم بە زیندووی گرتدا ماسیەکان بژمێریت 1، 2، 3، 4، 5!

جاڵجاڵۆکەی ئینسی وینسی

هۆنراوەکان بەرجەستە بکە کاتێک دەیانکەیت بە گۆرانی، یان بە بەکارهێنانی 

قوتووی ماست، یان بەکرەی خوری و ڕۆڵی کلێنسی چێشتخانە بەیەکەوە بۆری 

جاڵجاڵۆکەی خۆت دروست بکە. دەتوانیت لە یوتیووب ڤیدیۆی گۆرانی جووڵەدار 

بدۆزیتەوە: 

 .youtube.com/watch?v=m7flW0xEIak

جاڵجاڵۆکەی ئینسی وینسی لە بەلووعەکەوە دەرپەڕی

باران باری و جاڵجاڵۆکەی شوشتەوە

خۆر دەرکەوت و بارانەکەی وشک کردەوە

جاڵجاڵۆکەی ئینسی وینسی دووبارە لە بەلووعەکەوە دەرپەڕی 

ئەستێرە ئامۆژگاری

ئەگەر بە زمانی تر هەر گۆرانی یان هەڵبەستێک دەزانیت، هەمان ئەو 

گۆرانیانە بۆ منداڵەکەشت بڵێ.



16.

منداڵان بە چەندین شێوە یاری دەکەن:

بە تەنیا یاری دەکەن  	 

سەیری منداڵانی تر دەکەن کاتێک ئەوان یاری دەکەن 	 

لەگەڵ ئەوانی تر یاری دەکەن؛ هەمان چالاکی ئەنجام دەدەن بەڵام 	 

بەیەکەوە نایکەن

زیاتر حەزیان لەوەیە بزانن ئەوانی تر چ یاریەک دەکەن و بەیەکەوە 	 

دەست بە قسەکردن دەکەن

بەیەکەوە یاری دەکەن، بەزۆری بە کۆمەڵی بچووک	 

ئەستێرە ئامۆژگاری

هانی بدە و دڵنیایی بدە کە منداڵەکەت متمانە دروست دەکات کاتێک 

هاوڕێی خۆی دەگرێت.

یاریکردن بەیەکەوە

فێربوونی هاوبەشکردن، ڕۆڵ گێڕان، پەیوەندیکردن، هەست بە ئارامی 

کردن و هاوڕێ گرتن لەگەڵ کەسانی تردا کارامەیی بە درێژایی ژیانن 

کە کاتی دەوێت فێریان بن! دەتوانیت یارمەتی منداڵەکەت بدەیت ئەم 

کارامەییە گرنگانە پراکتیزە بکات بە یاریکردن بەیەکەوە، یان دانانی 

بەروارێک بۆ یاریکردن لەگەڵ هاوڕێکان یان ئەندامانی خێزان، ئیتر ڕوو بە 

ڕوو بێت یان بەڕێگەی فەیستایم یان وەتسئەپ. 

ئایا زانیوتە کە فێربوونی یاریکردن لەگەڵ کەسانی تر گرنگە بۆ گەشەی 

کەسیی، کۆمەڵایەتی و سۆزداری منداڵەکەت؟ هەروەها یارمەتیان دەدات 

فێری ئەوە ببن کە کەسانی تر هەست و بیرۆکەی جیاواز لەمانیان هەیە.

ئەستێرە ئامۆژگاری
هەموو منداڵان جیاوازن! هەندێکیان چالاکترن و متمانەیان لەوانی 

تر زیاترە - بەراوردیان مەکە و نیگەران مەبە - تۆ باشتر منداڵەکەت 
دەناسیت و ئەو پشتیوانی و هاندانەیان بۆ دەستەبەر بکە کە 

پێویستیانە. 



18.

'من دەڕۆم بۆ پارکەکە'

یاریەک بکە ڕۆڵ بگۆڕنەوە بڵێ کە چی لەگەڵ خۆتدا دەبەیت بۆ پارکەکە. ڕۆڵەکەی تۆ با 

بە جۆرێک بێت کە بتوانیت تەنها ناوی ئەو شتانە بهێنیت کە بە دەنگی 'پ' دەستپێدەکەن 

)بۆ نمونە 'من دەڕۆم بۆ پارکەکە و من بە نیازم پارە بدەم/ پولێک بکڕم/پەرتووکێک بهێنم'(. 

دەتوانیت خۆشیەکی زیاتر لەم یاریە ببینیت بە گۆڕینی ئەو شوێنەی بۆی دەچیت )بۆ نمونە 

کەناری دەریا، کە لەوێ دەتوانیت ئەو شتانە باس بکەیت کە بە 'د' دەستپێدەکەن(. دەتوانیت 

هەموو ئەو شتانەت بیر بکەوێتەوە کە لەگەڵ خۆت دەیانبەیت؟

قوڕی سەناعە یان دروستکردنی پیت بە هەویر

هەوڵ بدە بە قوڕی سەناعە شێوەی پیتەکان دروست بکەیت، یان بە هەویر پیتی خۆت 

دروست بکە. 

ئەمانە تێکەڵ بکە:

دوو کوپ ئارد	 

1/2 کوپ ئاوی سارد	 

سێ کەوچکە چا ڕۆنی ڕووەکی	 

یەک کەوچکە چا ئاوی لیمۆ )ئارەزوومەندانەیە(	 

هەر ڕەنگێکی ڕووەکی یان درەوشاوە بە خواستی خۆت. 	 

وردە بیرۆکە

بۆ ئەوەی هانی منداڵەکەت بدەیت زوو فێری 

خوێندنەوە ببێت، دەنگەکانی پیت بەکاربێنە لەبری 

ناوی پیتەکانی ئەلفبێ. بەکارهێنانی دەنگەکانی 

پیت کاتێک بە یەکەوە یاریەکانی وەک 'من ئەڕۆم 

بۆ پارکەکە' یان 'من خۆمت لێدادەگرم' دەکەن، 

یارمەتیدەریان دەبێت وشەکان دەرببڕن کاتێک فێری 

خوێندنەوە دەبن.

یاریکردن بە پیتەکان و ژمارەکان
زۆر جۆر یاری هەن کە دەتوانیت بە پیتەکان و ژمارەکان ئەنجامیان بدەیت، هەر لە شێوە 
و دەنگیانەوە هەتا فێربوونی وشەی نوێ کە هەمان یەکەم پیتیان هەیە. دەتوانیت بۆ ئەو 

ژمارانە بگەڕێیت کە منداڵەکەت دەیانناسێتەوە، وەک ژمارەی دەرگاکەت یان تەمەنیان، 
و بزانە دەتوانیت ئەو ژمارانە لەسەر پاسەکان، دوکانەکان یان هێماکانی شەقامەکان 

بدۆزیتەوە. لەبیرت بێت کە پیت و ژمارەکان لە هەموو شوێنێک هەن!

ئەستێرە ئامۆژگاری

لەگەڵ منداڵەکەت بە دەنگی بەرز بیژمێرە - بزانە چەند هەنگاو دەبات هەتا 

دەگەیتە بەر دەرگای حەوشە یان ژمارەی ئەو ستوونی کارەبایانە چەندە کە تێیان 

دەپەڕێنیت کاتێک دەچیت بۆ پارکی گەڕەک.

وردە بیرۆکە

دەربارەی ئەو پیتانە بدوێ کە دەتوانیت لەسەر پۆستە ئاساییەکان یان گۆڤارە 

کۆنەکان بیاندۆزیتەوە. هەندێک لەو پیتانە ببڕە و کۆلاجیان پێ دروست بکە. 

بزانە دەتوانیت یەکەم پیتی ناوی منداڵەکەت بدۆزیتەوە. ئەگەر ئەوان هێشتا 

ناتوانن پیتەکان بناسنەوە، بەیەکەوە بیانکێشن و بزانە دەتوانیت بەرچاوت بکەون 

کاتێک لە دەرەوەن.



20.

21.

ئەستێرە ئامۆژگاری

مەدالیای کلیلی وێنەدار ڕێگایەکی نایابە بۆ یاریکردن لەگەڵ 

منداڵەکەت. هەوڵ بدە مەدالیایەکی کلیل بەو وێنانە بکەیت 

کە ڕەنگە بیان بینیت کاتێک دەچیتە دەرەوە.

چۆنێتی دروستکردن و بەکارهێنانی مەدالیایەکی کلیلی وێنەدار

ئەوەی پێویستت دەبێت

پێنووس و کاغەزێک بۆ ئامادەکردنی لیستی بازاڕکردن 	 

وێنەکانی میوە و سەوزە	 

مقەستی سەلامەت بۆ منداڵ	 

کاغەز کونکەر	 

زریزە یان قردێلە بۆ بەستنەوەی وێنەکان بەیەکەوە 	 

ئەوەی دەیکەیت 

بەیەکەوە ڕەچەتەیەک بهێنن و لیستێکی بازاڕکردن ئامادە بکەن بە بڕینی وێنەکانی 

پێکهاتەی خواردنەکان و دەرهێنانیان لە نامیلکە و گۆڤارەکان. 

مەدالیایەکی کلیل دروست بکە بە کونکردنی گۆشەیەکی هەریەک لە وێنەکان و 

بەستنەوەیان بەیەکەوە بە زریزەکە.

با منداڵەکەت مەدالیاکە بەکاربێنێت کاتێک دەچن بۆ بازاڕکردن. ئەمە یارمەتی 

دەدات بە بەکارهێنانی وێنەکان خواردنەکان بدۆزێتەوە. بە یەکەوە بدوێن دەربارەی 

ئەوەی دەیبینن و بە یەکەوە بیژمێرن چەند دانەتان دەوێت.

وردە بیرۆکە

کاتێک دەچیتە دەرەوە لەگەڵ منداڵەکەت، گوێ بۆ ئەو 

دەنگانە بگرە کە دەیانبیستیت، لەوانە دەنگی هاتوچۆ، 

لوورەی ئوتومبێلی فریاکەوتن، موزیک، حەپەی سەگ، 

خوێندنی باڵندەکان و دەنگی فڕۆکە بە ژوور سەرتەوە. 

دەربارەی ئەوە بدوێ کە گوێت لێیە. هەوڵ بدە لاسایی 

دەنگەکان بکەیتەوە - ئایا دەتوانیت هەمان دەنگ 

دەربکەیتەوە؟ 

چوونە دەرەوە و سوڕانەوە

جیهان پڕێتی لە وشە و وێنەی سەرنج ڕاکێش و شتی خۆش ئەنجامیان بدەیت، 

هەستیان پێبکەیت و بیاندۆزیتەوە، هەر لەپاکەتی دانەوێڵە و هێماکانی شەقامەوە 

بگرە هەتا دەگاتە گۆماوی شڵپەدار و گەڵای وەریو.

هانی منداڵەکەت بدە پەی ببات بە جیهانی دەوروبەری. 

بڕۆن بۆ پیاسە و دەربارەی پیتەکان، وشەکان و ژمارەکانی سەر هێمای 	 

شەقامەکان و دوکانەکان قسە بکەن.

کاتێک دەچیت بۆ کڕینی خواردەمەنی، قەبارەکان، ڕەنگەکان و بۆنەکانی میوە و 	 

سەوزە بەراورد بکە

ئایا زانیوتە کە چوون بۆ پیاسە یارمەتی فێربوونی 

منداڵەکەت دەدات.  بە پێی منداڵەکەت بڕۆ، قسەی 

لەگەڵدا بکە و بایەخ بەو شتانە بدە کە سەرنجی دەدەن و 

دەربارەیان دەدوێن. 



22.

ئەو کتێبە بدۆزەرەوە کە بۆ تۆ گونجاوە

منداڵەکەت زیاتر حەز بەوە دەکات ئەو کتێبانە هاوبەش بکات کە خۆیان هەڵیانبژاردووە. 

لێرەدا هەندێک ڕێگە هەن کە یارمەتیدەری منداڵەکەت دەبن ئەو کتێبانە هەڵبژێرن کە 

چێژیان لێ دەبینن:

سەیری بەرگەکەی بکە        	 

ئایا دەتوانن هیچ کتێبێک بدۆزنەوە دەربارەی ئەو شتانەی حەزیان لێیە؟

زیاتر ڕۆ بچۆ       	 

سەیرێکی ناوەوەی بکە. ئایا ئەوان حەزیان لە وێنەکانە؟

ئایا ئەو کارەکتەرانەیان تێدایە کە حەزیان لێیە؟     	 

ئایا ئەوان حەزیان لە دێوە یان ورچ یان بونەوەرە نامۆکان یان شەمەندەفەرەکان؟

ئایا هیچکامتان دەتوانن ئەو دەنگانە دەربکەن کە لە وێنەکاندا هەن؟   	 

دەنگی ئاژەڵ، دەنگی ئوتومبێل، شەمەندەفەر یان ڕۆکێتەکان.

ئایا چیرۆکەکە ئاکشنی تێدایە؟      	 

ئایا حەز دەکەن تێکەڵ بەو جۆرە چیرۆکانە ببن؟

ئایا هیچ سوپرایزێکیان تێدایە؟      	 

ئایا ئەوان حەزیان لەو کتێبانەیە کە وێنەی دەرپۆقیو یان خشتەبەندیان هەیە؟ ئایا 

دەتوانیت کارەکتەرە شاراوەکە بدۆزیتەوە؟

ئەستێرە ئامۆژگاری

با کتێبەکانی کتێبخانەی منداڵەکەت لەبەردەستدا بێت 

بۆ ئەوەی بتوانن هەرکاتێک بیانەوێت ئەو کتێبانە 

هەڵبژێرن کە حەزیان لێیە. یان ئەی بۆ کتێبەکانی 

منداڵەکەت لەگەڵ یاریەکانیدا هەڵناگریت؟ ورچ و 

بووکەڵەکانیش حەزیان لە خوێندنەوەیە!

وردە بیرۆکە

گۆڤارەکانیش باشن بۆ هاوبەشکردن. دەربارەی وێنە 

جیاوازەکان بدوێن و پرسیار لە منداڵەکەت بکە کامانەیان 

بەلاوە باشترینە.

بەدەستهێنانی کتێب

ڕەنگە خوێندنگە، کتێبخانە، سەنتەری منداڵان یان دایەنگەی ناوچەکەت بتوانێت 

کتێبی منداڵانت بە خۆڕایی بۆ دەستەبەر بکات. تەلەفۆن بکە و پرسیاریان لێبکە! 

ئەگەر کتێبخانە کراوە بێت، دەتوانیت بە خۆڕایی کتێب بخوازیت!  

ئایا زانیوتە کە هەتا کتێبی منداڵانی زیاترت هەبێت لە ماڵدا 

منداڵەکەت سەرکەوتووتر دەبێت کاتێک دەچێتە خوێندنگە؟ 

مەرج نییە کتێبەکان موڵکی خۆت بن - لەڕاستیدا، هەتا کتێبی 

زیاتر بخوازیت باشترە6.

چۆنێتی دروستکردنی پەرتووکی یاداشتی تایبەت بە خۆت

ئەوەی پێویستت دەبێت

پەرتووکی وردەشت	 

قەڵەم جاف، تەباشیر و پێنووس	 

وێنەی فۆتۆگرافی	 

گۆڤار و کەتەلۆکەکان	 

مقەستی سەلامەت بۆ منداڵ 	 

کەتیرە	 

ئەوەی دەیکەیت

یارمەتی منداڵەکەت بکە بەرگی پەرتووکی یاداشتەکەت 	 

بڕازێنێتەوە بە یەکەوە ناوی ئەوانی لەسەر بنووسن.

وشە و وێنە نەخشاوەکان دەربارەی شتە دڵخوازەکانیانی بۆ 	 

زیاد بکە، وەک خواردەمەنی، شوێنەکان یان گەمەکان، یان 

وێنە فۆتۆگرافیەکانی خێزانەکەت یان ئاژەڵانی ناوماڵ.

بلیتی پاس و شتی تر کۆبکەرەوە کاتێک دەچنە دەرەوە و 	 

لێگەڕێ با منداڵەکەت بیان نووسێنێت بە پەرتووکەکەوە.

یارمەتی منداڵەکەت بدە کەتیرە، بۆیە یان ستیکەر یان 	 

هەر شتێکی تر بەکاربێنێت بۆ ئەوەی پەرتووکی یاداشتەکە 

قەشەنگ و ڕەنگاوڕەنگ بێت.

وردە بیرۆکە
دەربارەی خەتە تێکەڵ وپێکەڵەکانی منداڵەکەت بدوێ و پرسیاریان لێبکە 

وێنەی چییان کێشاوە. ئەو وێنە و شێوانە هەڵبگرەوە کە دەناسرێنەوە و 
خۆت هەندێک لەوانە بنەخشێنە.

خۆشی ببینن لە بۆیە کردن و وێنە کێشان 

بۆیە کردن و وێنە کێشان یارمەتی منداڵەکەت دەدەن پەرە بدەن بەو تەرکیز، داهێنان، و 

کارامەییانەی کە بۆ نووسین پێویستیان دەبێت.

مەوادی دروستکردنی نیشانەکردن- تەباشیری ڕەنگاوڕەنگ، پێنووس، کەفی ڕیش تاشین 

و بۆیەی جیاواز بەکاربێنن. خۆشە ئاو بەکاربێنیت یان فڵچەیەکی بۆیاخ کردن یان بەردی 

ڕێچکەی ناو باخچە بەکاربێنیت. 

ئەستێرە ئامۆژگاری
داهێنەر بە. هانی منداڵەکەت بدە نیشانە بکات، نیگار بکێشێت و ئەو وێنانە 

بچەقێنێت کە لە تەنە جیاوازەکانی وەک پەڕ و تویكڵ و سوارخە دروستکراون. 

وێنە دڵخوازەکان لە گۆڤارەکان لێبکەرەوە و کۆلاجیان پێ دروست بکە. 

27.

خۆئامادە کردن بۆ خوێندنگە

دەتوانیت منداڵەکەت ئامادە بکەیت بۆ خوێندنگە لەڕێگەی:

ئەنجامدانی ئەو یاریانەی کە ڕۆڵ گۆڕینەوە و هاوبەشکردیان تێدایە	 

یارمەتیدانیان بۆ ئەوەی داوای ئەو شتانە بکەن کە دەیانەوێت، ئەگەر برسی، تینوو یان 	 

هیلاک بوون.

فێریان بکە خۆیان پۆشاک لەبەر بکەن، خواردنەکەیان بخۆن و خۆیان تەوالێت بەکاربێنن.	 

دەستپێکردنی خوێندنگە ئەزموونێکی ئەرێنیە بۆ هەمووان

وەک باوان، تۆ یەکەم مامۆستای منداڵەکەتی.	 

بە خوێندنگەکە ئاشنابە بۆ ئەوەی تێبگەیت چی ڕوو دەدات کاتێک منداڵەکەت 	 

دەستپێدەکات.

کراوەبە بەڕووی سەردانی مامۆستاکە بۆ ماڵەوە پێش دەستپێکردنی خوێندنگە ئەگەر 	 

پێشنیاری کرد.

سەیری ماڵپەڕی خوێنندگەکە بکە.	 

دڵنیابە لەوەی دەزانیت چی بکەیت لە ڕۆژی یەکەمدا: بەیانی بۆ کوێ بچیت، و لە کوێ منداڵەکەت 

وەربگریتەوە.
ئایا زانیوتە کە هەتا منداڵان ئاشناتر بن 

بە خوێندنگە یان دایەنگەی نوێیان خێراتر 

تێیدا جێگیر دەبن؟

کتێب دەربارەی دەستپێکردنی خوێندنگە بخوێنەوە

ژمارەیەکی زۆر کتێب هەن کە دەتوانیت دەربارەی خوێندنگە هاوبەشیان بکەیت.  دەکرێت ئەمە یارمەتیدەری منداڵەکەت بێت هەست بکات بەوەی ئامادەیە بۆ 

دەستپێکردن یان گەڕانەوە بۆ خوێندنگە. 

کەمێک لەو کتێبانە لای خوارەوە هاتوون:

دەستپێکردنی خوێندنگە لەلایەن جانێت و ئالن ئاهلبێرگ	 

تۆپسی و تیم دەچنە خوێندنگە لەلایەن جیین و گاریت ئادامسن	 

چوون بۆ خوێندنگە لەلایەن ئانا سیڤاردی و ستیفن کارتڕایت	 

هاری و دایناسۆر دەچن بۆ خوێندنگە لەلایەن ئیان وایبرۆ	 

کەنگەری شین، تۆش وەرە بۆ خوێندنگە! لەلایەن ئێما چیچێستەر کلارک	 

من هەر زۆر بچووکم بۆ خوێندنگە لەلایەن لۆرین چایڵد	 

پراکتیزەکردنی ڕۆتینی نوێ

ڕۆتینی بەیانیان پراکتیزە بکە لەوانە لەخەوهەڵسان و خۆگۆڕین، و خواردنی نانی بەیانی 'لەکاتی خۆیدا بۆ خوێندنگە.' دڵنیابە لەوەی منداڵەکەت بەپێی پێویست 

دەنووێت و ئامادەیە بۆ خوێندنگە لە ڕۆژی یەکەمدا.

ئەستێرە ئامۆژگاری

لە کۆتایی ڕۆژەکەدا - بە بزەیەک نەک بە مۆبایڵێک 

بەخێرهاتنەوەی منداڵەکەت بکە!

وردە بیرۆکە

یەکێک لەو کتێبانە هاوبەش بکە کە لە لیستەکەدا هاتوون. دەربارەی ئەوە بدوێ 

هەستی منداڵەکەت چۆنە لەسەر دەستپێکردنی خوێندنگە.

